
Shri Mahadevagadyam

શ્રીમહાદેવગદ્યમ્ ૨

ૐજય જય મહાદેવ મહાકાલ મહાકાલાસ્પદ મહાકાલગલ
નાકૌકઃપ્રત્યનીકનાશકર નારાયણપ્રિય નારદોપગીયમાનશુભચરિત
નાગેન્દ્રકૃત્તિનિર્વર્તિતોત્તરીય    ત્રિભુવનભવન
તિમિરહરણવિશદદશશતકરનિકરવિકસિતતરુણતરસરસિરુહદલસદૃશનયન
ત્રિનયન ત્રિવેદમય ત્રિશૂલધર ત્રિપુરહર
ત્રિપથગામ્બુચુમ્બિતજટાજૂટકોટીરભાર ત્ર્યમ્બક
અમ્બિકાનિતમ્બબિમ્બસ્પર્શલમ્પટકરામ્બુજ
મણ્ડલીભૂતાણ્ડજપતિકુણ્ડલમણ્ડિતગણ્ડસ્થલ
પુણ્ડરીકચર્મખણ્ડવસન પ્રચણ્ડમેરુકોદણ્ડપ્રસ્ફુરણપ્રહસિત
પ્રલયકાલતાણ્ડવપ્રસારિતદોર્દણ્ડ
સહસ્ત્રમણ્ડલાભીરક બ્રહ્માણ્ડખણ્ડ પાણ્ડુરાઙ્ગ  ચણ્ડીશ્વર મૃડ
અતુલબલદશલપનપૃથુલભુજતરુવનચલિતરજત-
ગિરિશિખરસદૃશકકુદુરુશિતતરવરવૃષભલલિતગતિનિરત
નિશિતપરશુધાર
શિશિરકરશકલશેખરશશિકાશસઙ્કાશભસ્મસ્નિગ્ધસર્વાઙ્ગશરીર
અનિશશિશુશરવણભવ તાત વિશ્વ વિશ્વેશ્વર
શર્વ શાશ્વત કુશેશયા સનસંસ્તૂયમાનયશઃ,
અક્ષજાશુશિક્ષણિભક્ષિતપઞ્ચબાણશરીર
દક્ષયજ્ઞનાશનભગાક્ષહરણ દક્ષિણાર્હ
અહિમકરહુતભુખિમકિરણધરણીગગનપવનપતિસલિલાત્મક
સાર્વભૌમ સકલલોકપાલમૌલિમાલાલઙ્કૃતપાદપઙ્કજપરાગ
યુગચતુષ્ટયપ્રતિષ્ઠિતજગત્ત્રય કપટનાટકનટનપટુચાટુકર
?? પટુતરઘનઘટાક્રીડાસક્ત ત્રયીવિષ્ટપાય (અયઃ-શરણં)
સુરમણિમકુટકોટીરરત્નસઙ્ઘટિતહાટકપાદપીઠ
કવાટવક્ષઃસ્થલ સ્વકટિતટગલદલિત(ગલિત)

શ્રીમહાદેવગદ્યમ્ ૨

મદજલમત્તમધુકરકુલકલરવગુણિત (કરિ)
દલવિદલનસરભસમૃગપતિકરરુહવિવરલગ્નસ્થૂલમુક્તાફલકુસુમાવલીસુન્દર
શ્રીમત્કૈલાસનિવાસ વાસવારિનારીવૈધવ્યકર
વિબુધયુગપતિજનાનન્દકર(?) પ્રણતદીનાર્તિનાશન   વરદ વામદેવ
સમસ્ત લોકૈકનાથ શિવ શિવ નમસ્તે નમસ્તે નમઃ ।
અપગતપાપાય નમઃ કપિલજટામણ્ડલેન્દુખણ્ડાય નમઃ ।
દ્વિપચર્મપટાય નમસ્ત્રિપુરમખઘ્નાય દેવદેવાય નમઃ ।
॥ ઇતિ શ્રીમહાદેવગદ્યં સમ્પૂર્ણમ્॥

